ԱՄՓՈՓԱԹԵՐԹ
«Ոստիկանության գվարդիայի կողմից պետական պահպանության ենթակա կարևորագույն                   նշանակության օբյեկտները պահպանելու, ինչպես նաև հատուկ բեռների տեղափոխման                       անվտանգությունն ապահովելու կարգը և պայմանները, այդ թվում՝ պայմանագրային հիմունքներով, սահմանելու մասին» Հայաստանի Հանրապետության կառավարության որոշման նախագծի կապակցությամբ ստացված առաջարկությունների

	[bookmark: _Hlk159485956]1. Հեռուստատեսության և ռադիոյի հանձնաժողով 
	07.05․2025թ․

	
	/01/04.1/417-25

	Դիտողություններ և առաջարկություններ չկան: 
	Ընդունվել է գիտություն:

	2. Կոռուպցիայի կանխարգելման հանձնաժողով
	12.05.2025թ․

	
	01/1958-2025

	Առաջարկություններ և դիտողություններ առկա չեն:

	Ընդունվել է ի գիտություն:

	3. Միջուկային անվտանգության կարգավորման կոմիտե
	12.05.2025թ․

	
	01/610/711-2025

	Դիտողություններ և առաջարկություններ չկան:

	Ընդունվել է ի գիտություն:

	4. Կենտրոնական ընտրական հանձնաժողով
	13.05.2025թ․

	
	01/11/365-2025


	Դիտողություններ և առաջարկություններ առկա չեն:

	Ընդունվել է ի գիտություն:

	5. Վարչապետի աշխատակազմի տեսչական մարմինների աշխատանքների համակարգման գրասենյակ
	13.05.2025թ․

	
	/48.56/15180-2025


	1. Նախագծի վերնագրից, դրա 1-ին կետից և հավելվածի վերնագրից առաջարկում եմ հանել «այդ թվում՝ պայմանագրային հիմունքներով» բառերը, նկատի ունենալով, որ մասնավոր անձանց միջոցների հաշվին օբյեկտի պահպանություն իրականացնելու համար պայմանագիր կնքելը պարզապես նախապայման է՝ օբյեկտում պահպանություն իրականացնելու  համար:
	1. Չի ընդունվել:
    Նախագծի վերնագիրն արտացոլում է Կառավարությանը նման ակտ ընդունելու իրավասություն վերապահող լիազորող նորմի ձևակերպումը:

	2. Նկատի ունենալով, որ Նախագծի հավելվածում կիրառվել է «օբյեկտի ներկայացուցիչ» հասկացությունը (տես՝ 3-րդ, 5-րդ, 17-րդ, կետերը, 19-րդ կետի 4-րդ ենթակետը և Ձև 1-ը), ինչպես նաև «օբյեկտը տնօրինող» հասկացությունը (տես՝ 6-րդ, 7-րդ, 12-րդ, 21-րդ և 22-րդ կետերը), առաջարկում եմ Նախագծի 2-րդ կետում սահմանել այդ հասկացությունների բնորոշումը:
	2. Մասամբ է ընդունվել:
    Վկայակոչված ձևակերպումները վերանայվել են՝ փոխարինվելով առավել հստակ եզրույթներով:

	3. Նախագծի հավելվածի 29-րդ կետում առաջարկում եմ հստակեցնել վերակարգերի 8, 12 և 24 ժամյա հերթափոխում ներգրավված Ոստիկանության գվարդիայի ծառայողների հանգստի և սնվելու հստակ ժամանակը (ընդմիջման ժամերը), հաշվի առնելով, որ օրինակ՝ 8 ժամյա հերթափոխում և 24 ժամյա հերթափոխում ներգրավված ծառայողների հանգստի և սնվելու ժամանակը  չի կարող լինել նույնական:
	3. Չի ընդունվել:
    Վերակարգերի հերթափոխում ներգրավված ծառայողների հանգստի և սնվելու ժամանակը կորոշվի աշխատանքային օրենսդրությանը համապատասխան:

	4. Նախագծով սահմանվել է՝ Օբյեկտը պահպանության ընդունելու մասին ակտի ձևը (տես՝ Ձև 2-ը), մինչդեռ բովանդակային առումով այն պարունակում է պայմանագրային հարաբերություններին բնորոշ դրույթներ, այն է՝ կողմերի իրավունքներ և պարտականություններ, ինչը հաշվի առնելով առաջարկում եմ Ձև 2-ը խմբագրել այնպես, որ այն պարունակի ակտին բնորոշ դրույթներ: Հատկանշական է, որ Ձև 2-ով թեպետ սահմանվել է՝ օբյեկտը պահպանության հանձնելու մասին ակտի ձևը, իսկ Ձև 3-ով՝ օբյեկտի պահպանության իրականացման մասին պայմանագրի ձևը, սակայն Ձև 2-ի դրույթները, եթե ոչ ամբողջությամբ, ապա մեծամասամբ ներառված են Ձև 3-ով հաստատվող պայմանագրի ձևում:
	4. Մասամբ է ընդունվել:
   Ձև 3-ը՝ օբյեկտի պահպանության իրականացման մասին պայմանագրի ձևը, հանվել է նախագծից։ 
Միաժամանակ, հրավական որևէ խոչընդոտ առկա չէ՝ պահպանության ընդունելու ակտում նման բովանդակությամբ դրույթներ նախատեսելու համար: Լայն իմաստով՝ այդ ակտն օբյեկտի ղեկավարության և պահպանությունն իրականացնող մարմնի փոխադարձ համաձայնությունն արտահայտող փաստաթուղթ է, որում պայմանագրային դրույթների նմանությամբ դրույթների նախատեսումը չի կարող խնդրահարույց լինել:

	6. Կրթության, գիտության, մշակույթի և սպորտի նախարարություն
	14.05.2025թ․

	
	01/18.2/14702-2025

	Առաջարկություններ և դիտողություններ չկան:
	Ընդունվել է ի գիտություն:

	7. Հանրային ծառայությունները կարգավորող հանձնաժողով
	14.05.2025թ․

	
	ՄՄ/34.1-Մ2-7/2141-2025

	Առաջարկություններ և դիտողություններ չկան:
	Ընդունվել է ի գիտություն:

	8. Պետական եկամուտների կոմիտե
	15.05.2025թ․

	
	01/3-4/31526-2025

	Առաջարկություններ չկան:
	Ընդունվել է ի գիտություն:

	9. Քննչական կոմիտե
	15.05.2025թ․

	
	01/22/167240-2025

	Առաջարկություններ և դիտողություններ չկան:
	Ընդունվել է ի գիտություն:

	10. Գլխավոր դատախազություն
	15.05.2025թ․

	
	02//10442-2025

	Դիտողություններ և առաջարկություններ չկան:
	Ընդունվել է ի գիտություն:

	11. Պաշտպանության նախարարություն
	15.05.2025թ․

	
	ՊՆ/01/5463-2025

	Դիտողություններ և առաջարկություններ չկան:
	Ընդունվել է ի գիտություն:

	12. Շրջակա միջավայրի նախարարություն
	16.05.2025թ․

	
	1/04.6/5503-2025

	Առաջարկություններ և դիտողություններ չկան:
	Ընդունվել է ի գիտություն:

	13. Անվտանգության խորհուրդ
	16.05.2025թ․

	
	/40.89/15981-2025

	Նկատառումներ և դիտողություններ չկան:
	Ընդունվել է ի գիտություն:

	14. Երևանի քաղաքապետարան
	19.05.2025թ․

	
	01/61344-25

	Դիտողություններ և առաջարկություններ չկան:
	Ընդունվել է ի գիտություն:

	15. Մրցակցության պաշտպանության հանձնաժողով
	19.05.2025թ․

	
	/577-2025

	Դիտողություններ և առաջարկություններ չկան:
	Ընդունվել է ի գիտություն:

	16. Պետական վերահսկողական ծառայություն
	20.05.2025թ․

	
	Ե/1168-25

	Առաջարկություններ և դիտողություններ չկան:
	Ընդունվել է ի գիտություն:

	17. Տարածքային կառավարման և ենթակառուցվածքների նախարարություն
	20.05.2025թ․

	
	ԴԽ//16292-2025

	Առաջարկություններ և դիտողություններ չկան:
	Ընդունվել է ի գիտություն:

	18. Առողջապահության նախարարություն
	21.05.2025թ․

	
	ԱԱ/16/16132-2025

	Դիտողություններ և առաջարկություններ չկան:
	Ընդունվել է ի գիտություն:

	19. Էկոնոմիկայի նախարարություն
	21.05.2025թ․

	
	01/10757-2025

	Առաջարկություններ և առարկություններ չկան:
	Ընդունվել է ի գիտություն:

	20. Բարձր տեխնոլոգիական արդյունաբերության նախարարություն
	21.05.2025թ․

	
	01/17.2/4112-2025

	1. Նախագծի 1-ին կետով հաստատվող հավելվածի 59-րդ կետում կրկնվող «պետք է» բառն առաջարկում եմ հանել:
	1. Ընդունվել է:  

	2. Նախագծի Ձև 2-ի պայմանագրում «Իրավաբանական (ֆիզիկական) անձի անունը» բառերից հետո առաջարկում եմ լրացնել «անվանումը» բառը՝ հաշվի առնելով Օրենքի 3-րդ հոդվածի 1-ին մասի 19-րդ կետով սահմանված պահանջը, որի համաձայն իրավաբանական անձը, որպես նույնականացման տվյալ ունենում է անվանում:
	2. Ընդունվել է:

	3. Ձև 3-ի 5.1-րդ կետի «գ» ենթակետում «չեն գտնվել փակ շինությունում և» բառերն առաջարկում եմ փոխարինել «սույն պայմանագրով» բառերով՝ նկատի ունենալով Ձև 3-ով նախատեսված պայմանագրի 3.1.5-րդ կետի կարգավորումը, որի համաձայն օբյեկտը պահպանության հանձնող կազմակերպությունն առանց Պահպանության գիտության չպետք է օբյեկտում պահի թանկարժեք մետաղների և քարերի, դրանցից պատրաստված արտադրանքի, ինչպես նաև դրամական միջոցների և արժեթղթերի ավելի քանակություն, քան նշվել է պայմանագիրը կնքելու ժամանակ:
	3. Ընդունվել է:
Ձև 3-ը՝ օբյեկտի պահպանության իրականացման մասին պայմանագրի ձևը, հանվել է նախագծից։ 


	21. Ազգային անվտանգության ծառայություն
	21.05.2025թ․

	
	11/656

	1. Նախագծի հավելվածի 6-րդ կետում բացակայում է օբյեկտի տնօրինողի կողմից օբյեկտի պահպանությունն ապահովելու համար պարտադիր կատարման ենթակա աշխատանքների իրականացման ժամկետները, ինչը կարող է անվտանգային սպառնալիքներ պարունակել, քանի որ կարևորագույն նշանակության օբյեկտն անորոշ ժամանակով կարող է մնալ առանց պետական պահպանության։ Միաժամանակ, անհրաժեշտ է սահմանել կարգավորումներ համապատասխան աշխատանքների չիրականացման դեպքում վրա հասնող հետևանքների ու խնդրի լուծման գործիքակազմերի վերաբերյալ:
	1. Մասամբ է ընդունվել:
    Սահմանվել է, որ համապատասխան աշխատանքների կատարման համար պահպանության ստորաբաժանման կողմից սահմանվելու է ողջամիտ ժամկետ:
    Ինչ վերաբերում է առաջարկության մյուս մասին, ապա գտնում ենք, որ այդ աշխատանքների չիրականացման համար վրա հասնող հետևանքների սահմանումը Կառավարության որոշմամբ իրավաչափության տեսանկյունից խնդրահարույց է: Ողջամիտ տրամաբանությունը հուշում է, որ օրենսդրությամբ պահպանության ենթակա օբյեկտի ղեկավարությունն առավելագույնս շահագրգռված պետք է լինի այդ պահպանության ապահովման հարցով և հնարավոր ընթացիկ խնդիրները պետք է հաղթահարվեն պահպանությունն իրականացնող կառույցի հետ արդյունավետ փոխգործակցության շրջանակներում: 

	2. Նախագծի հավելվածի նույն կետը «եռօրյա» բառից առաջ լրացնել «արձանագրությունը (ձև 1) կազմելուց հետո» բառերով:
	2. Ընդունվել է:

	3. Նախագծի հավելվածի 8-րդ կետն անհրաժեշտ է խմբագրել՝ հաշվի առնելով, որ նախագծի հավելվածի 7-րդ կետի համաձայն՝ պայմանագրի հիման վրա իրականացվում է մասնավոր անձանց միջոցների հաշվին պահպանվող օբյեկտների պահպանությունը: Միաժամանակ, առաջարկվում է մասնավոր անձանց միջոցների հաշվին օբյեկտների պահպանությունն իրականացնելու համար նույնպես սահմանել պայմանագրի գնի սահմանման որոշակի չափանիշներ:
	3. Մասամբ է ընդունվել:
    Նախագծի 9-րդ կետից պարզ է դառնում, որ իրենց միջոցների հաշվին օբյեկտների պահպանությունն իրականացնելու համար նույնպես, որպես պահպանության գնի հաշվարկային հիմք, պետք է ընդունվի բյուջետային հատկացումների չափը: 
Միաժամանակ, Ձև 3-ը՝ օբյեկտի պահպանության իրականացման մասին պայմանագրի ձևը, հանվել է նախագծից։ 


	4. Նախագծի հավելվածի 17-րդ կետը «վիճակի» բառից հետո լրացնել «, այդ թվում՝ սույն կարգի 6-րդ կետով նախատեսված պահանջների համապատասխանության» բառերով:
	4. Չի ընդունվել:
Առաջարկությունը հիմնավորված չէ:

	5. Նախագծի հավելվածի 19-րդ կետի 3-րդ և 4-րդ ենթակետերով սահմանվում են «Տագնապ» ազդանշանի ստացման դեպքում իրականացվող հիմնական միջոցառումները: Միևնույն ժամանակ, նպատակահարմար է հավելյալ նախատեսել այն կառուցակարգերը, որոնցով ապահովվելու են համապատասխան ազդանշանի պայմաններում սպառնալիքի բնույթից բխող հատուկ ռեժիմի սահմանումը, շահագրգիռ պետական մարմինների իրազեկումը, համապատասխան ուժերի և միջոցների ներգրավումը, ինչպես նաև միջադեպի փաստաթղթային արձանագրումն ու հետագա վերլուծությունը:
	5. Չի ընդունվել:
    Նշվում է, որ «… նպատակահարմար է հավելյալ սահմանել…», սակայն առաջարկի նպատակահարմարությունը որևէ կերպ հիմնավորված չէ:
    Միաժամանակ, հարկ է նկատել, որ իրավիճակից բխող գործողություններ, միևնույնն է, իրականացվելու են ըստ անհրաժեշտության, այդ թվում՝ այլ մարմինների հետ փոխգործակցության շրջանակներում:

	22. Բնապահպանության և ընդերքի տեսչական մարմին
	21.05.2025թ․

	
	01/29.6/3/3782-2025

	    Առաջարկություններ և առարկություններ չկան:
	    Ընդունվել է ի գիտություն:

	23. Հակակոռուպցիոն կոմիտե
	22.05.2025թ․

	
	Ե/4328-2025

	    Դիտողություններ և առաջարկություններ չկան:
	    Ընդունվել է ի գիտություն:

	24. Պետական պահպանության ծառայություն
	22.05.2025թ․

	
	19/924

	    Առարկություններ և առաջարկություններ չկան:
	    Ընդունվել է ի գիտություն:

	25. Քաղաքացիական ծառայության գրասենյակ
	23.05.2025թ․

	
	42/43.7/15728-2025

	  1. Նախագծով  սահմանվող հավելվածի (այսուհետ՝ Հավելված) 2-րդ կետով սահմանվում են «օբյեկտ», «պահպանության ստորաբաժանում» հիմնական հասկացությունները:  Հաշվի առնելով «Ոստիկանության մասին» օրենքի 15-րդ հոդվածի 2-րդ մասով սահմանված լիազորող նորմի պահանջը և բովանդակությունը՝ անհրաժեշտ է Հավելվածի 2-րդ կետի 1-ին ենթակետից հանել «պետական մարմինների» բառերը։
Հավելվածի 2-րդ կետի 2-րդ ենթակետով «պահպանության ստորաբաժանում» եզրույթը սահմանվում է որպես Ոստիկանության գվարդիայի՝ օբյեկտների պետական պահպանություն իրականացնելու, ինչպես նաև հատուկ բեռների տեղափոխման անվտանգությունն ապահովելու լիազորություններով օժտված ստորաբաժանում։ 
Առաջարկվող կարգավորման վերաբերյալ հայտնում ենք, որ Հավելվածում կիրառվող «պահպանության ստորաբաժանում» ձևակերպումը բավարար չափով որոշակի չէ և խնդրահարույց է իրավական որոշակիության սկզբունքի համատեքստում իրավական նորմին ներկայացվող պահանջների տեսանկյունից, քանի որ պարզ չէ, թե Ոստիկանության գվարդիայի՝ օբյեկտների պետական պահպանություն իրականացնելու, ինչպես նաև հատուկ բեռների տեղափոխման անվտանգության ապահովումը Ոստիկանության գվարդիայի որ ստորաբաժանման կողմից է իրականացվելու։
Ելնելով վերոգրյալից՝ անհրաժեշտ է Հավելվածի 2-րդ կետի 2-րդ ենթակետում հստակեցնել առաջարկվող «պահպանության ստորաբաժանում» ձևակերպումը՝ հաշվի առնելով Հավելվածի 2-րդ կետի 3-րդ և 8-րդ ենթակետերի բովանդակությունը։
	1. Մասամբ է ընդունվել:
    Առաջարկության առաջին հատվածի մասով կատարվել է համապատասխան փոփոխություն:
    Երկրորդ հատվածի մասով հայտնում ենք, որ, մեր գնահատմամբ, հավելվածի 2-րդ կետի 2-րդ ենթակետի ձևակերպումը իրավական որոշակիության տեսանկյունից որևէ խնդիր չի առաջացնում, քանի որ այն որոշակիացնում է համապատասխան գործառույթներն իրականացնող կառույցը, իսկ թե Ոստիկանության գվարդիայի՝ օբյեկտների պետական պահպանություն իրականացնող, ինչպես նաև հատուկ բեռների տեղափոխման անվտանգությունն ապահովող ստորաբաժանումը գվարդիայի որ ստորաբաժանումն է՝ դա ներքին կառուցվածքային խնդիր է, ինչը քննարկվող նախագծի կարգավորման տիրույթից դուրս գտնվող հարց է:

	2. Հավելվածի 2-րդ կետի 3-րդ ենթակետի համաձայն՝ «վերակարգ»-ը կայուն պահակետում, պարեկային խմբում, անցակետում, մոնիթորինգի կենտրոնում կամ ուղեկցման համար ծառայության նշանակվող Ոստիկանության գվարդիայի ծառայող կամ ծառայողների խումբն է։ Մինչդեռ Հավելվածի Վերակարգի ծառայության մատյանի տվյալներում կիրառվում է «Վերակարգի կազմում գտնվող ոստիկանության ծառայողների տվյալներ» կամ «ոստիկանին տրվում է» ձևակերպումները։
Առաջարկում ենք Հավելվածի ամբողջ տեքստում ապահովել եզրույթների կիրառման  միասնականությունը՝ հաշվի առնելով, որ Ոստիկանության գվարդիայի ծառայողը նույն Ոստիկանության ծառայողն է։
	2. Ընդունվել է:
    

	3. Հավելվածի 5-րդ գլուխը վերնագրված է «Հատուկ բեռների ուղեկցում», մինչդեռ Նախագծի լիազորող նորմի և Հավելվածի վերնագրի համաձայն՝ Հավելվածով պետք է սահմանել  հատուկ բեռների տեղափոխման անվտանգությունն ապահովելու կարգը և պայմանները։
Ելնելով վերոգրյալից՝ անհրաժեշտ է Հավելվածի 5-րդ գլխի վերնագիրը համապատասխանեցնել լիազորող նորմի բովանդակությանը։
	3. Ընդունվել է:
    Ուղեկցումն ինքնին երթևեկության անվտանգության ապահովմանն ուղղված գործառույթ է:
    

	4. Հավելվածի 23-րդ կետի համաձայն՝ (…) հատուկ բեռների ուղեկցումն իրականացվում է Ձև 6-ով սահմանված պայմանագրի հիման վրա, մինչդեռ պայմանագրի ձևը սահմանված է Ձև 2բ-ով։
	  4. Ընդունվել է:  

	5. Նախագծի 2-րդ կետով նախատեսվում է սահմանել, որ Նախագիծը  ուժի մեջ է մտնում 2025 թվականի նոյեմբերի 1-ից։
Այս կապակցությամբ հարկ է նկատել, որ «Ոստիկանության գվարդիայի մասին» օրենքի 29-րդ հոդվածով սահմանված անցումային դրույթների համաձայն՝ Նախագծի համար լիազորող նորմ հանդիսացող դրույթ ուժի մեջ է մտնում պաշտոնական հրապարակմանը հաջորդող օրվանից։ Միևնույն ժամանակ օրենքից բխող ենթաօրենսդրական նորմատիվ իրավական ակտերն ընդունվում են սույն օրենքի համապատասխան դրույթներն ուժի մեջ մտնելուց հետո՝ վեց ամսվա ընթացքում:
Հաշվի առնելով  վերոգրյալը՝ գտնում ենք, որ Նախագծի 2-րդ կետով առաջարկվող կարգավորումը ունի վերանայման անհրաժեշտություն։ 
	    5. Չի ընդունվել:
    Օրենքի անցումային դրույթի համաձայն՝ վեցամսյա ժամկետում համապատասխան որոշումը պետք է ընդունվի, սակայն ուժի մեջ մտնելու մասով այլ ժամկետի ամրագրման հնարավորությունը սահմանափակված չէ:


	26. Արդարադատության նախարարություն
	24.05.2025թ.

	
	/10.2/22525-2025

	        Դիտողություններ և առաջարկություններ չկան:
	Ընդունվել է ի գիտություն:

	27. Ֆինանսների նախարարություն
	26.05.2025թ.

	
	01/11-4/11582-2025

	    Դիտողություններ և առաջարկություններ չկան:
	Ընդունվել է ի գիտություն:

	28. Կենտրոնական բանկ
	18.06.2025թ.

	
	15.1-07/538-25

	    ՀՀ կառավարության 2004 թվականի ապրիլի 29-ի թիվ 1008-Ն որոշմամբ սահմանված են կարևորագույն նշանակության օբյեկտները, որոնց շարքին է դասված Կենտրոնական բանկը, որպիսի հանգամանքով էլ պայմանավորված՝ արդեն իսկ իրականացվել են պահպանության ապահովմանն ուղղված բոլոր անհրաժեշտ միջոցառումները՝ այդ թվում, տեխնիկական միջոցներով հագեցվածությունը, շենքերի տեխնիկական ամրապնդվածությունը և այլն: Բացի այդ, կարևորագույն նշանակության օբյեկտների նշանակությունն այն է, որ վերջիններս ցանկացած պարագայում ենթակա են պահպանության՝ անկախ «հուսալի պահպանություն ապահոված չլինելու» հանգամանքից: Նշվածի հիման վրա գտնում ենք, որ անհրաժեշտ է խմբագրել նախագծի 6-րդ կետը:
Միևնույն ժամանակ, նախագծի Ձև 2-ում առկա են մի շարք դրույթներ, որոնք վերաբերում են թանկարժեք մետաղների և քարերի, դրանցից պատրաստված արտադրանքի, ինչպես նաև դրամական միջոցների և արժեթղթերի պահպանմանը: Այս առումով հարկ ենք համարում նշել, որ «Հայաստանի Հանրապետության կենտրոնական բանկի մասին» օրենքի 6-րդ գլխի դրույթների՝ մասնավորապես, 42-րդ հոդվածի 2-րդ մասի համաձայն՝ Կենտրոնական բանկը կազմակերպում և ապահովում է թղթադրամի տպագրումը և մետաղադրամի (այդ թվում՝ հուշադրամի) հատումը, Կենտրոնական բանկում առկա թղթադրամի և մետաղադրամի (այդ թվում՝ հուշադրամի) անվտանգ պահպանումը, (…): Նշվածի հիման վրա պարզ է դառնում, որ դրամական միջոցների տպագրման/հատման, ստացման, ընդունման և պահպանության համար պատասխանատու մարմինը Կենտրոնական բանկն է, ընդ որում, նշված գործողությունները կարգավորվում են Կենտրոնական բանկի կողմից սահմանված ընթացակարգերով միջազգային ստանդարտներին համապատասխան, և չեն կարող հանդիսանալ, տվյալ պարագայում, օբյեկտի պահպանության իրականացման պայմանագրի կարգավորման առարկա: Ուստի, առաջարկում ենք կամ հանել դրամական միջոցների և արժեթղթերի պահպանությանը վերաբերող դրույթները կամ սահմանել բացառություն Կենտրոնական բանկի համար:
	        Մասամբ է ընդունվել:
Նախագծային դրույթներից հանվել են թանկարժեք մետաղների և քարերի, դրանցից պատրաստված արտադրանքի, ինչպես նաև դրամական միջոցների և արժեթղթերի պահպանմանը վերաբերող լուծումները։ 
Միաժամանակ, հարկ է նկատել, որ Կառավարության 2024թ. դեկտեմբերի 27-ի թիվ 2073-Ն որոշմամբ վերանայվել է համապատասխան օբյեկտների ցանկը և այդպիսիք հետագայում ևս կարող են փոփոխվել: Այս տեսանկյունից, նախագծի ընդունման պարագայում այն վերաբերելու է ոչ միայն արդեն իսկ պահպանվող, այլ՝ հետագայում հնարավոր պահպանության ենթակա օբյեկտներին: Բացի այդ, նույնիսկ արդեն իսկ պահպանվող օբյեկտներում նոր կարգավորումների նկատմամբ համահունչ պահպանության ռեժիմի կիրառումը միանգամայն իրավաչափ է: 
    Ինչ վերաբերում է այն դիրքորոշմանը, որ կարևորագույն նշանակության օբյեկտների նշանակությունն այն է, որ վերջիններս ցանկացած պարագայում ենթակա են պահպանության՝ անկախ «հուսալի պահպանություն ապահոված չլինելու» հանգամանքից՝ հարկ է նկատել, որ նախագծային կարգավորումները չեն արգելափակում դրանց պահպանման հնարավորությունը: 
    Ոստիկանության գվադիայի գործառույթը պահպանության իրականացումն է, սակայն դրա իրականացման համար անհրաժեշտ պայմանների ապահովումը պահպանվող օբյեկտի տիրույթում գտնվող հարց է և դուրս է Ոստիկանության գվարդիայի խնդիրների շրջանակից: Ավելին, նման կարգավորումների բացակայության պայմաններում բացառված չեն դեպքերը, երբ համապատասխան օբյեկտների պատշաճ պահպանության իրականացումը խաթարվի: Հետևաբար, համապատասխան օբյեկտների կարևորությունն ու նշանակությունը հաշվի առնելով է, որ նախատեսվել են քննարկվող լուծումները: Հակառակ դեպքում՝ սոսկ ձևական առումով պահպանության նախատեսումը՝ առանց դրա արդյունավետ իրականացումը երաշխավորող իրավակարգավորումների ներդրման, համադրելի չի լինի օրենսդրի կողմից հետապնդվող նպատակի հետ:
Ավելին, օրենքը Կառավարությանը լիազորել է սահմանելու ոչ միայն պահպանության կարգը, այլև՝ պայմանները: Ուստի, միանգամայն ողջամիտ և իրավաչափ է պահպանության պատշաճությունն ապահովող պայմաններ ամրագրող լուծումը:

	29. Մարդու իրավունքների պաշտպան
	

	
	

	    
	    ՀՀ ներքին գործերի նախարարության 2025թ. մայիսի 6-ի թիվ 43/6/117511-25 գրությամբ ներկայացվել է կարծիքի, սակայն սահմանված ժամկետում պատասխան չի ստացվել:

	30. Արդարադատության նախարարություն
	07.07.2025թ.

	
	/27.1/29487-2025

	          ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

           1․ Նախագծի հավելվածի 28-րդ կետով նախատեսված է, որ եթե հերթափոխի տևողությունը 4 ժամից ավելի է, ապա հերթափոխում ներգրավված Ոստիկանության գվարդիայի ծառայողներին հանգստանալու և սնվելու համար տրվում է ընդմիջման ժամեր, որը հանվում է ընդհանուր ծառայության ժամանակից։
	Վերոնշյալ կարգավորմամբ սահմանված է, որ Ոստիկանության գվարդիայի ծառայողներին հանգստանալու և սնվելու համար տրվում են ընդմիջման ժամեր, սակայն նախատեսված չէ, թե ինչ տևողությամբ։
	ՀՀ աշխատանքային օրենսգրքի 152-րդ հոդվածի 1-ին մասով սահմանված է, որ աշխատանքային օրվա (հերթափոխի) կեսի ավարտից հետո, սակայն ոչ ուշ, քան աշխատանքը սկսելուց 4 ժամ հետո, հանգստանալու և սնվելու համար աշխատողներին տրամադրվում է 2 ժամից ոչ ավելի և կես ժամից ոչ պակաս տևողությամբ ընդմիջում:
	Գտնում ենք, որ վերոնշյալից, ինչպես նաև իրավական որոշակիության սկզբունքից ելնելով՝ անհրաժեշտ է սահմանել Ոստիկանության գվարդիայի ծառայողներին տրամադրվող հանգստի և սնվելու ժամանակահատվածը։
	      


1. Ընդունվել է:
Նշված կարգավորումները հանվել են նախագծից՝ նախագծի առարկայից դուրս լինելու հիմնավորմամբ։


	            2․ Նախագծի հավելվածի 29-րդ կետով սահմանված է, որ եթե հերթափոխի տևողությունը 24 ժամ է, ապա Ոստիկանության գվարդիայի ծառայողը հաջորդ հերթափոխում կարող է ընդգրկվել առնվազն 24 ժամ հետո։
           Վերոնշյալ կարգավորումն առաջարկում ենք հստակեցնել՝ «առնվազն 24 ժամ հետո» բառերից առաջ լրացնելով «հերթափոխի ավարտից» բառերը։
	2. Ընդունվել է:
Նշված կարգավորումը հանվել է նախագծից՝ նախագծի առարկայից դուրս լինելու հիմնավորմամբ։



	            3․ Նախագծի հավելվածի 57-րդ կետի համաձայն՝ Վերակարգերի ծառայության ստուգումն իրականցվում է բացահայտ կամ ծածուկ` ոստիկանության գվարդիայի հրամանատարի, նրա տեղակալների, Հայաստանի Հանրապետության իրավասու ծառայությունների կողմից։
           Առաջարկում ենք կարգավորման մեջ հստակ նշել, թե որոնք են ՀՀ իրավասու ծառայությունները, որոնց կողմից իրականացվում է վերակարգերի ծառայության ստուգումը։
	  3. Ընդունվել է:
Նշված կարգավորումները հանվել են նախագծից՝ նախագծի առարկայից դուրս լինելու հիմնավորմամբ։


	            4․ Նախագծի ամբողջ տեքստում չհամարակալված պարբերություններն անհրաժեշտ է համարակալել, իսկ համարակալումը վերանայել՝ համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթներին, որոնց համաձայն՝ Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	  4. Չի ընդունվել:
    Առաջարկն անհասկանալի է, քանի որ նախագծի դրույթներն ամբողջությամբ համարակալված են «Նորմատիվ իրավական ակտերի մասին» օրենքի պահանջներին համապատասխան:
 

	31. Վարչապետի աշխատակազմի պետաիրավական վարչություն
	12.08.2025թ.

	            1. Հավելվածի 6-րդ կետի համաձայն՝ եթե օբյեկտի հետազոտմամբ պարզվում է, որ հնարավոր է ապահովել օբյեկտի հուսալի պահպանություն, ապա պահպանության ստորաբաժանումն օբյեկտն ընդունելու է պահպանության, իսկ հակառակ դեպքում՝ օբյեկտի ղեկավարին ներկայացնելու է օբյեկտի հուսալի պահպանությունն ապահովելու համար պարտադիր կատարման ենթակա աշխատանքների ցանկ՝ դրանց կատարման համար սահմանելով ողջամիտ ժամկետ։ 
· Մինչդեռ, պարզ չէ ցանկով նախատեսվող աշխատանքներն այդպես էլ չկատարվելու դեպքում ինչ գործընթացներ են հաջորդելու: Խնդիրն էլ ավելի է սրվում այն օբյեկտների մասով, որոնց համար Կառավարության 2024 թվականի դեկտեմբերի 27-ի թիվ 2073-Ն որոշմամբ, ըստ էության, սահմանված է պարտադիր պահպանության կառուցակարգ:
· Մյուս կողմից, «հուսալի» պահպանություն ձևակերպումը խիստ ընդհանրական է: Հետևաբար, ստացվում է, որ նախատեսվող չափանիշին հասնելու համար ցանկացած պահանջ կարող է ներկայացվել:
· Հաշվի առնելով այն հանգամանքը, որ Կառավարության որոշմամբ առկա է պայմանագրային հիմունքներով պահպանվող օբյեկտների ցանկ ևս,  պարզ չէ պարտադիր կատարման ենթակա ցուցումներն ինչ տեղ են գրավելու պայմանագրային հարաբերություններում: Արդյոք դրանք պայմանագրում ներառված չլինելու դեպքում նույնպես կարող են տրվել կողմին:
	1. Մասամբ է ընդունվել:
    Նախագծի հավելվածի 6-րդ կետում «հուսալի պահպանություն» ձևակերպմանը նախորդող կարգավորումները հնարավորինս որոշակիացվել են, ինչի արդյունքում հուսալի պահպանության ընդհանրականությունն էապես նվազեցվել է։
    Ինչ վերաբերում է համապատասխան օբյեկտների պարտադիր պահպանությանը՝ հարկ է նկատել, որ նախագծային կարգավորումները չեն արգելափակում դրանց պահպանման հնարավորությունը: 
    Ոստիկանության գվարդիայի գործառույթը պահպանության իրականացումն է, սակայն դրա իրականացման համար անհրաժեշտ պայմանների ապահովումը պահպանվող օբյեկտի տիրույթում գտնվող հարց է և դուրս է Ոստիկանության գվարդիայի խնդիրների շրջանակից: Ավելին, նման կարգավորումների բացակայության պայմաններում բացառված չեն դեպքերը, երբ համապատասխան օբյեկտների պատշաճ պահպանության իրականացումը խաթարվի: Հետևաբար, համապատասխան օբյեկտների կարևորությունն ու նշանակությունը հաշվի առնելով է, որ նախատեսվել են քննարկվող լուծումները: Հակառակ դեպքում՝ սոսկ ձևական առումով պահպանության նախատեսումը՝ առանց դրա արդյունավետ իրականացումը երաշխավորող իրավակարգավորումների ներդրման, համադրելի չի լինի օրենսդրի կողմից հետապնդվող նպատակի հետ:
    Ավելին, օրենքը Կառավարությանը լիազորել է սահմանելու ոչ միայն պահպանության կարգը, այլև՝ պայմանները: Ուստի, միանգամայն ողջամիտ և իրավաչափ է պահպանության պատշաճությունն ապահովող պայմաններ ամրագրող լուծումը:   
    Միաժամանակ, գտնում ենք, որ այդ աշխատանքների չիրականացման համար վրա հասնող հետևանքների սահմանումը Կառավարության որոշմամբ իրավաչափության տեսանկյունից խնդրահարույց է: Ողջամիտ տրամաբանությունը հուշում է, որ օրենսդրությամբ պահպանության ենթակա օբյեկտի ղեկավարությունն առավելագույնս շահագրգռված պետք է լինի այդ պահպանության ապահովման հարցով և հնարավոր ընթացիկ խնդիրները պետք է հաղթահարվեն պահպանությունն իրականացնող կառույցի հետ արդյունավետ փոխգործակցության շրջանակներում:
    Անդրադառնալով առաջարկության մյուս մասին՝ հայտնում ենք, որ, անկախ այն հանգամանքից, թե համապատասխան օբյեկտը պահպանության է ընդունվելու պայմանագրի հիման վրա, թե՝ ոչ, միևնույնն է, ըստ անհրաժեշտության, պարտադիր կատարման ենթակա ցուցումները կարող են տրվել՝ Ոստիկանության մասին օրենքի 15-րդ հոդվածի 1-ին մասի 1-ին կետի ուժով։
Այս համատեքստում, անհրաժեշտ է նկատի ունենալ, որ կարևորագույն նշանակության օբյեկտները պետական պահպանության են ենթակա օրենքի հիման վրա և դրանք, անկախ կազմակերպաիրավական ձևից, պարտավոր են կատարել օրենքի պահանջները։ Հակառակ դեպքում, կարող են կիրառվել օրենքով նախատեսված հարկադրանքի միջոցներ։
Միաժամանակ, Ձև 3-ը՝ օբյեկտի պահպանության իրականացման մասին պայմանագրի ձևը, հանվել է նախագծից։ 



	            2. Հավելվածի 20-րդ կետի համաձայն՝ օբյեկտում անցագրային ռեժիմ ապահովվում է, եթե դա նախատեսված է օրենսդրությամբ։ Մինչդեռ, հարկ է նկատել, որ անցագրային ռեժիմի ապահովան հետ կապված հարաբերությունները մեծամասամբ կարգավորվում են ներքին (լոկալ) իրավական ակտերով, ուստի լրացուցիչ հիմնավորման կարիք ունի օրենսդրության շեշտադրումը, հաշվի առնելով այն հանգամանքը, որ օրենսդրությունն ինքնին իրենից ենթադրում է օրենսդրական և ենթաօրենսդրական նորմատիվ իրավական ակտերի ամբողջություն:
	2. Ընդունվել է:
    

	            3. Հավելվածի 14-րդ կետի համաձայն՝ հետիոտնային եղանակով ծառայություն իրականացնող պարեկային խմբի համար երթուղու երկարությունը չի կարող գերազանցել 1500 մետրը, իսկ տրանսպորտային միջոցով ծառայություն իրականացնող պարեկային խմբի համար՝ 4000 մետրը։ Մինչդեռ, պարզ չէ նման սահմանափակումների հիմնավորվածությունը, այդ թվում՝ պահպանության իրականացման արդյունավետության տեսանկյունից։
	3. Ընդունվել է:
Նշված կարգավորումները հանվել են նախագծից՝ նախագծի առարկայից դուրս լինելու հիմնավորմամբ։


	            4. Հավելվածի 6-րդ, 7-րդ և 9-րդ գլուխներով համապատասխանաբար կարգավորվելու են վերակարգերի նշանակման, հերթափոխի տևողության, ընդմիջման ժամերի, վերակարգերի ծառայության կազմակերպման, ղեկավարման, հրահանգավորման նախապատրաստման, հրահանգավորման, ինչպես նաև վերակարգերի նկատմամբ հսկողության, բացահայտ և ծածուկ ստուգման, օպերատիվ խորհրդակցության, աշխատանքի գնահատման հետ կապված հարաբերությունները: Մինչդեռ, մեր գնահատմամբ, նշված հարաբերությունների էական մասը Կառավարության որոշման մակարդակում կարգավորելու անհրաժեշտությունը բացակայում է: Նույն դիտարկումը վերաբերում է նաև հավելվածով նախատեսված վերաբերելի ձևերին:
	4. Ընդունվել է:
Նշված կարգավորումները հանվել են նախագծից՝ նախագծի առարկայից դուրս լինելու հիմնավորմամբ։


	            5. Ձև 2-ի 4-րդ կետի 4.2-րդ ենթակետի համաձայն՝ պահպանության ստորաբաժանումն իրավունք ունի կազմակերպության կողմից պարտավորությունների պարբերաբար խախտման դեպքում ձեռնարկել օրենսդրությամբ նախատեսված միջոցներ։ Մինչդեռ, նշված դրույթի նախատեսումը պարզ չէ։ Մասնավորապես, եթե դրանով նպատակ է հետապնդվում շեշտադրելու համապատասխան միջոցների՝ այլ ակտերով նախատեսված լինելու հանգամանքը, ապա, մեր գնահատմամբ, տվյալ դեպքում այն կարգավորիչ նշանակություն չունի՝ հաշվի առնելով, որ այլ ակտերով նախատեսված լինելու դեպքում միևնույն է դրանք կիրառվելու են, իսկ եթե այլ ակտերով այդպիսիք նախատեսված չեն, և նպատակ է հետապնդվում սույն դրույթը ծառայեցնել որպես լիազորող նորմ այդպիսիք սահմանելու համար, ապա ակնհայտ է, որ այն չի կարող դիտարկվել պատշաճ լիազորող նորմ որևէ այլ նորմատիվ իրավական ակտի համար։
	5. Ընդունվել է:
    

	             6. Ձև 2-ի 2-րդ կետի 2.15-րդ ենթակետի համաձայն՝ ի թիվս այլնի, կազմակերպության պարտականություններից է առողջության համար վնասակար պայմաններում ծառայություն կատարող պահպանության ստորաբաժանման ծառայողներին օբյեկտի աշխատակիցների համար օրենքով նախատեսված արտոնություններով ապահովելը: Պարզ չէ, թե խոսքը կոնկրետ ինչ արտոնությունների մասին է՝ նկատի ունենալով, որ նմանօրինակ արտոնությունները հիմնականում տրամադրվում են գործատուների կողմից իրենց աշխատակիցներին (այդպիսի արտոնություններ են, օրինակ, գործատուի կողմից Աշխատանքային օրենսգրքի հիման վրա իր աշխատակիցներին տրամադրվող ամենամյա լրացուցիչ արձակուրդը, հավելումը և այլն): Այսինքն, նման դեպքերում նշված հարցերը գտնվում են գործատու-աշխատակից հարաբերությունների տիրույթում: Հետևաբար, հաշվի առնելով, որ կազմակերպությունը պահպանության ստորաբաժանման ծառայողների մասով չի կարող գտնվել գործատուի կարգավիճակում՝ անհասկանալի է, թե մնացյալ ինչ արտոնություններ կարող են ենթադրվել առաջարկվող նախագծային դրույթի ներքո։
	6. Ընդունվել է:



ՀՀ ներքին գործերի նախարարություն
